
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR HAPJEN E KUTIVE TË VOTIMIT DHE KUTIVE TË MATERIALEVE ZGJEDHORE TË PËRDORURA NË ZGJEDHJET  E PJESSHME PËR KRYETAR KOMUNE NË KOMUNËN TREBINJË, QARKU KORÇË, TË DATËS 24 Tetor 2010 
Komisioni Qendror i Zgjedhjeve në mbledhjen e datës 20.01.2011, me pjesëmarrjen e:

Arben 
RISTANI-


Kryetar
Hysen 
OSMANAJ-


Anëtar

Klement
ZGURI-                           Anëtar

Vera            SHTJEFNI-


Anëtar
Shqyrtoi çështjen me:

OBJEKT:
Hapjen e kutive të votimit dhe kutive të materialeve zgjedhore të përdorura për zgjedhjet e pjesshme për kryetar komune në komunën Trebinjë, qarku Korçë, të datës 24 Tetor 2010.
BAZA LIGJORE: 
Neni 21, pika 1, dhe neni 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë“,
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

V Ë R E N
Bazuar në Dekretin e Presidentit të Republikës së Shqipërisë, nr. 6680, datë 15.09.2010,  në datën 24 tetor 2010 u zhvilluan zgjedhjet e pjesshme për kryetar komune në komunën Trebinjë, qarku Korçë. Komisioni Qendror i Zgjedhjeve me Vendimin nr. 39 datë 01.11.2010, Shpalli rezultatin përfundimtar të këtyre zgjedhjeve. Duke qenë se, afatet për ankimimet për këto zgjedhje kanë përfunduar, duhet të realizohet hapja e kutive të votimit dhe kutive të materialeve zgjedhore, si dhe seleksionimi i dokumentacionit dhe materialit zgjedhor të gjetur brenda tyre, në përputhje me përcaktimet e nenit 178 të Kodit Zgjedhor. 
Ky projekt akt nuk shoqërohet me efekte financiare për shkak të numurit të vogël te qendrave të votimit në komunën Trebinjë. 
PËR KËTO ARSYE

Komisioni Qendror i Zgjedhjeve bazuar në nenin 21, pika 1, dhe neni 178, pika 6, të ligjit nr. 10019, datë 29.12.2008 “Kodi Zgjedhor i Republikës së Shqipërisë“ 
V E N D O S I
1. Të hapë kutitë e votimit dhe kutitë e materialeve zgjedhore të përdorura në Zgjedhjet e pjesshme për kryetar komune në komunën Trebinjë, qarku Korçë, të datës 24 tetor 2010. 
2. Hapja e kutive të votimit dhe kutive të materialeve zgjedhore të bëhet sipas procedurave të përcaktuara në Vendimet nr.51, datë 29.12.2010 të KQZ-së “ Për hapjen e kutive të votimit dhe kutive të materialeve zgjedhore, të përdorura në  Zgjedhjet për Kuvendin e Shiqipërisë të datës 28 Qershor 2009” dhe Vendimin Nr.1, datë 07.01.2011,  “ Për administrimin e listës së zgjedhësve që ndodhet në kutinë e materialeve zgjedhore, të përdorura në zgjedhjet për Kuvendin e Shqipërisë të datës 28 qershor 2009 ”
3. Ky vendim hyn në fuqi menjëherë.

Nr.  9  i vendimit             Data  20.01.2011   e vendimit
    Ora 11.00 e vendimit
Për hapjen e kutive të votimit dhe kutive të materialeve zgjedhore të përdorura në zgjedhjet e pjesshme për kryetar komune, në komunën Trebinjë, qarku Korçë, të datës 24 tetor 2010

